
EDUCACION OBRIGATORIA
E EDUCACION DE ADULTOS:
CURRICULO E RESULTADOS

1. INTRODUCCION

Unha das grandes preocupaciéns
d hora da implantacién completa do
Ensino Secundario Obrigatorio (ESO)
no presente curso estd relacionada cos
resultados académicos, en termos mais
pragmaticos e operativos co denomina-
do ‘rendemento escolar’ ou desde
unha dimensién mdis negativa co reco-
fiecido, divulgado e mdis comentado
‘fracaso escolar’.

Optando por unha denominacién
mais critica e positiva, preferimos falar
de ‘rendemento escolar’ entendido nun
sentido madis global e desde diferentes
consideraciéons segundo se estudie
desde a perspectiva da institucién
escolar, desde a dimension socieconé-
mica ou desde as expectativas do
educando.

No primeiro caso o rendemento é
unha variable dependente do sistema
educativo en relacién 4s entradas e sai-
das de todo sistema social que pode-
mos medir a través de indices funda-
mentalmente indirectos, sobre todo no
aspecto das stias saidas ou productos

de formacién (suxeitos educandos). No
segundo caso, a educacién preséntase
como consumo e ben de investimento
tanto de cardcter ptiblico coma priva-
do, e pédese falar dunha rendibilidade
de tipo social (cometido que a educa-
cién cumpre respecto 6 crecemento e
desenvolvemento da comunidade) e
mais de tipo individual (preparacién
que se lle ofrece 4 persoa para desem-
pefar un posto profesional, laboral).

No terceiro caso, desde as expec-
tativas do suxeito, o rendemento ten
unha faceta mdis persoal, mdis intima
con respecto 6 logro. Albiscase na
dobre direccién do éxito ou do fracaso
con respecto 6s baremos que o propio
sistema establece para a promocién do
individuo nos seus diversos niveis,
ciclos, cursos, etc. Desde esta terceira
perspectiva podese falar tanto dunha
dimensién cualitativa que afecta a per-
sonalidade do individuo, como cuanti-
tativa que se relaciona cos resultados
do grupo social ou de idade no que esta
inscrito o suxeito.

E esta consideracién persoal e de
grupo sobre a que, no breve espacio
deste traballo, pretendemos realizar

unha andlise critica e comparada
tomando como referencia a cuestion
curricular e os resultados acadados res-
pecto a titulacién da ESO en dous gru-
pos diferenciados: os adultos e o grupo
de alumnos de ESO.

(Por que con respecto & Educa-
cién de adultos e por que este estudio
comparado? Basicamente por tres
motivos diferentes. O primeiro é que
cando estamos a falar de ‘educacién
obrigatoria’ trdtase dunha educacién
para tédolos cidaddns, independente-
mente da idade en que se realice. De
feito, a propia LOXSE considera para
todos a mesma titulaciéon inicial
(Graduado en Educacién Secundaria),
tanto para persoas adultas como para
mozos en idade escolar.

En segundo lugar, tal como expre-
sa a lei no seu preambulo, a vertixinosa
rapidez dos cambios cultural, tecnolé-
xico e productivo sitdanos nun hori-
zonte de frecuentes readaptaciéns,
actualizaciéns e novas cualificaciéns e,
xa que logo, “la educacién y la forma-
cién trascenderdn el periodo vital al
que hasta ahora han estado circunscri-
tas y se extenderdn a sectores con expe-
riencia activa previa, se alternardn con
la actividad laboral”'. Mozos e adultos
deben partir desta formacién bésica e

T Lt e :
Alumnos da Escola de Artes o Oficios no taller de forxa
(ca. 1900). Estas escolas crearonse para darlles 6s
obreiros e mestres unha formacion xeral que non tifian,
e tamén para instruilos nos adiantos que se presentaban
nos seus oficios. Ainda non existian as equivalencias de
titulos.

desta titulacion inicial para afrontaren
os retos da educacién permanente.
Diferentes estudios (UNESC(O? Unién
Europea, Banco Mundial, etc.) repiten-
nos arreo que non é posible unha edu-
cacion permanente sen unha formacién
basica de polo menos dez anos de
duracién.

Emporiso, ainda que os adultos
deban adquiri-las mesmas competen-
cias e capacidades fundamentais que se
determinan para a educacién secunda-
ria obrigatoria (art. 19), os obxectivos
son diferentes (art. 51.2)°, a meto-
doloxia serd distinta (basearase na

1 Legislacion sobre ensefianza, Madrid, Tecnos, 1990. “Ley Organica 1/1990 de 3 octubre de Ordenacion

General del Sistema Educativo”, pax. 127.

2 “La educacion bésica es mas un fin en si misma. Es la base para un aprendizaje y un desarrollo humano
permanente sobre el cual los paises puedan construir sistematicamente nuevos niveles y nuevos tipos de educa-
cién y capacitacion”, UNESCO, Conferencia Mundial Sobre Educacion para Todos, Jomtien, Monografia I, 1990,

pax. 5

3 A educacion das persoas adultas perseguira 0s seguintes obxectivos: &) adquirir e actualiza-la sta forma-

cion bésica e facilita-lo acceso s distintos niveis do sistema educativo; b) mellora-la sta cualificacion profe-

‘autoaprendizaxe’, art. 51.4) e final-
mente “contardn cunha oferta adapta-
da as stias condiciéns e necesidades”
(art. 52.1).

En terceiro lugar, esta dltima
situacién é a que suscita unha interro-
gante: tratdndose do mesmo titulo,
dadas as connotacions particulares da
Educacién de adultos, o curriculo, os
seus criterios de seleccion de contidos,
(deben ser idénticos ou especificos e, &
hora da avaliacién, que rendemento se
pode esperar?

Nunha investigacion recente rea-
lizada pola Universidade de Malaga,
presentduselles s estudiantes univer-
sitarios dos tltimos anos da carreira un
exame similar 6 que se lles realiza 6s
alumnos de ESO, no que se recollfan as
preguntas que formulan os profesores
das distintas materias do curriculo. Os
resultados non foron desde logo dema-
siado optimistas a teor dos resultados
da investigacién'.

Todo isto lévanos a formuldrno-
-las seguintes cuestiéns sobre dous
temas badsicos: ;debe se-lo curriculo de

educaciéon de persoas adultas seme-
llante ou diferente 6 dos alumnos que
cursan a ESO, ainda que o dominio dos
seus contidos conduza 6 mesmo titulo?
(Que resultados nos tltimos cursos se
nos estdn ofrecendo do rendemento
escolar tanto na situacién xeral como
na mdis particular das persoas adultas?

2. AEDUCACION DE PERSOAS ADULTAS: TRANS-
FORMACIONS E OFERTA DE EDUCACION OBRI-
GATORIA

A educaciéon de persoas adultas
sufriu nos dltimos anos importantes
cambios, se ben o noso sistema ainda
anda lonxe de homologarse en cantida-
de e calidade & situacién de moitos pai-
ses da Unién Europea®. Por iso, antes
de contestar &s interrogantes anteriores
é conveniente analizar brevemente al-
gunhas das transformaciéns experi-
mentadas nos tdltimos anos e delimita-
-los contidos da stia educacién
obrigatoria para, posteriormente, sus-
citar algunhas discusions sobre o pro-
pio curriculo e os seus contidos.

sional ou adquirir unha preparacion para o exercicio doutras profesions; c) desenvolve-la stia capacidade de par-
ticipacion na vida social, cultural, politica e econdmica.

4 J. Vera e outros, “Criterios de seleccion de los contenidos del curriculum”, Relatorio do XVIII Seminario
de Teoria da Educacion, Universidade de Malaga. “El examen de Ciencias de ESO lo habrian suspendido: a) el
75 % de los alumnos universitarios del Gltimo curso de Licenciatura, cualquiera que sea ésta; b) el 60 % de los
mejores alumnos de la propia Facultad de Ciencias; ¢) casi el 99 % de los mejores alumnos de la Facultad de
Letras que hace cuatro afios dejaron la escolaridad obligatoria”, pax. 3.

5 As probabilidades de entrar en procesos de formacion para os cidadans adultos son unha vez cada 3-4
anos en paises como Bélxica, Dinamarca, Alemafia, Austria, Finlandia, Noruega, Suecia; unha vez cada 5-7 anos
en Francia, Luxemburgo, Gran Bretafia; unha vez cada 8-10 anos en Irlanda, Paises Baixos e mais de 19 anos en
Grecia, Italia, Portugal e Espafia. En canto a nimero de participantes, a porcentaxe en Espafia é do 3,5 % de per-
soas maiores de 15 anos (1.113.835) ocupando un dos Ultimos lugares cos mesmos paises. Pola contra, as mais
altas porcentaxes de participacion danse en Bélxica, 33 %; Alemafia, 28 %; Dinamarca, 26 %. Cfr. Asociacion
Europea de Educacion de Adultos (1993). Datos referidos 6s anos 1990 e 1991.



96 Agustin Requejo Osorio

A Lei xeral de educacién marcou
un fito importante co desenvolvemen-
to do programa de educacién perma-
nente de adultos, que tifia como obxec-
tivo ofrecerlles ds persoas adultas
unhas ensinanzas ‘equivalentes’ &
Educaciéon Xeral Basica (EXB). Nas
Orientaciéons pedagéxicas de 1974
(O. M. 14-2-74 / BOE 5-3-74) rec6llense e
adaptanse os programas de EXB orga-
nizados en tres ciclos: perfeccionamen-
to de técnicas de lectura e escritura
(primeiro ciclo); obtencién do Certi-
ficado de estudios primarios (segundo
ciclo) e obtencién do titulo de Gra-
duado escolar (terceiro ciclo).

O denominado Libro Blanco (1986)
—tal como hoxe é cofiecido— supuxo
un revulsivo para abri-la educacién das
persoas adultas a outros horizontes e
perspectivas mdis amplas cd mera exe-
beizacion;, propuxo a transformacién
das “dreas esenciais dunha educacién
integral de adultos” e dos ambitos de
actuacion: 1) formacién orientada 6 tra-
ballo (iniciacién, actualizacién e reno-
vacién dos cofiecementos de tipo pro-
fesional); 2) formacién para o exercicio
dos dereitos e responsabilidades civi-
cos (ou para a participacién social); 3)
formacién para o desenvolvemento
persoal (creatividade, xuizo critico,
participacién na vida cultural) e, final-
mente, formaciéon xeral ou de base

cando non se conseguiu na idade apro-
piada’.

Tal como expresa o coordinador
do dito traballo nunha relectura dez
anos despois:

habia que desmontar, integrar, renovar la
educacién permanente de adultos. No
tenfa sentido un montaje cuya razén de
ser era ofrecer a unos cuantos miles de
ciudadanos, la mayoria jovenes fracasa-
dos escolares, unos conocimientos cuyo
valor de uso mds destacado era obtener
el Graduado Escolar, credencial adminis-
trativamente necesaria para acceder a
algunos puestos de trabajo’.

A pesar deste intento renovador, a
andlise retrospectiva matiza claroscu-
ros do documento: 4) a inspiracién e os
criterios bdsicos do Libro Blanco non
foron os eixes da reforma xeral do sis-
tema educativo, se ben a LOXSE admi-
tiu algtns criterios organizativos im-
portantes na lifia da educacién
permanente e, xa que logo, facilitado-
res da educacién das persoas adultas;
b) as ideas do Libro Blanco non deron
calado na outra fronte, a da formacién
ocupacional; a batalla perdeuse de en-
trada aqui onde estaban e seguen
estando os recursos que poderian ali-
menta-las novas experiencias inspira-
das no Libro Blanco®; ¢) a derrota méis
lamentable foi a incapacidade para
facer entrar no debate social espafiol
algunha das ideas apuntadas no Libro

6 MEC, Educacion de adultos. Libro Blanco, Madrid, 1986, pax. 21.

7 J. A. Fernandez, “El Libro Blanco, abierto diez afios después. Evocaciones de un testigo”, en Didlogos:
Educacion y formacion de personas adultas, nam. 8, 1996, 5-10.

8 Como feito mais significativo desa situacién temos unha ‘dobre’ educacion de persoas adultas: a ‘regrada’,
instalada nas consellerias ou ministerios de Educacion cos escasos orzamentos propios de todo sistema regra-
do e a ‘formacién ocupacional’ relacionada, na maioria dos casos, co Ministerio de Traballo ou diversas conse-
llerias de Educacion e apoiada por outros organismos e institucions.

Blanco sobre o emprego-formacion-
-mutaciéon social global. A pesar do
recofiecemento de “una derrota en la
linea gruesa oficial”, o documento
abriu unha ventd pola que entraron
aires frescos e ideas novas na Educa-
cién de adultos en Espaiia.

Producto desta situacién de luces
e sombras (mdis disto tltimo ca do pri-
meiro), a LOXSE dedicou por primeira
vez un apartado especifico 4 educacion
de persoas adultas (titulo III). Despois
do Libro Blanco esperdbase unha lei
especifica para regular toda a forma-
cién de adultos, tal como tefien moitos
paises’. A falta de experiencia e de acor-
do nesta materia sumiu no esquece-
mento tal pretensién e motivou que
algunhas comunidades auténomas con
‘competencias plenas’ en educacién
asumisen este baleiro aprobando leis
propias nos seus respectivos parla-
mentos".

O non existir polo tanto unha lei
xeral que servise de marco de referen-
cia para unha formulacién integral da
Educacién de adultos, o titulo III da
LOXSE dedicase simplemente a marca-
-las pautas do desefo politico da nova
Educacién de adultos. Nesa lei recélle-
se o principio bésico e esencial da edu-
cacién permanente (art. 2.1) que debe
guia-la Educacién de adultos. De-
linease 6 mesmo tempo mdis que un

programa de cardcter compensatorio
(ainda que existan colectivos que o
necesitan por seren grupos sociais con
carencias educativas ou con dificulta-
des de insercion laboral), un desenvol-
vemento flexible e a inclusién da Edu-
cacion de adultos nos niveis non
obrigatorios (art. 53, 1-4-5) propofiendo
as grandes lifias do futuro.

En primeiro lugar (art. 51, 2), pre-
séntanse os grandes obxectivos que
basicamente concordan co Libro Blanco
(1986); destaca de forma particular a
necesidade de incrementar e actualiza-
-la formacién bdsica que terd como
referente o titulo de Graduado en Edu-
cacién Secundaria.

En segundo lugar, no contexto
metodoléxico faise referencia 4 “autoa-
prendizaxe’ tanto a través do ensino
presencial como, dadas as caracteristi-
cas madis axeitadas a este tipo de pobo-
acién, do ensino a distancia (art. 51, 1-
53, 3).

Finalmente, en terceiro lugar,
plasmanse dous principios bdsicos: o
principio de intervencién da Admi-
nistracion educativa, que debe garanti-
-la formacién de persoas adultas “per-
soal e profesionalmente”; o principio
de colaboracién entre administraciéns
educativas e administraciéns publicas,
asi como a asignacién de convenios de

9 Cfr. “Adult Education-the Legislative and Policy Environment”, en International Review of Education,

Unesco Institute for Education, Hamburgo, ndm. 1-3, 1996.

10 Lei 3/1990 do 27 de marzo para a educacion de adultos da Junta de Andalucia (BOJA, 06-04-90); Lei
3/1991 do 18 de marzo de Formacion de adultos da Generalitat de Catalunya (DOGC, 27-03-91); Lei 9/1992 do
24 de xullo de Educacion e promocion de adultos da Xunta de Galicia (DOGA, 06-08-92); Lei 1/1995 do 20 de
xaneiro de Formacion das persoas adultas da Generalitat Valenciana (DOGV, 31-01-95).

colaboracién con universidades, corpo-
racions locais e outras entidades publi-
cas e privadas (art. 51, 1-54, 2).

A intencién de dar resposta ds
necesidades dunha formacién bésica
mais prolongada e sobre todo mais ver-
satil e flexible, fai que o propio Mi-
nisterio actualice a stia oferta como
consecuencia da aplicaciéon da lei. Os
seus trazos madis importantes e os di-
ferentes niveis de oferta son os se-
guintes':

— estd dirixida a persoas maiores
de 18 anos, asi como a alumnos meno-
res de 18 por causas xustificadas;

— é a tnica oferta non universita-
ria con titulos e certificados de validez
oficial como pleno recofiecemento aca-
démico e profesional;

— pédese cursar na modali-
dade presencial en centros especifi-
cos da rede publica ou na modalidade
a distancia na maior parte destes
centros;

— as ensinanzas son sempre gra-
tuitas e abdase unha cantidade simboli-
ca para dispofier do material didactico
na modalidade a distancia;

— o0s horarios deben ser flexibles
(quendas de mafid, tarde e noite) e a
metodoloxia axeitada;

— préstase unha atencién indivi-
dualizada ou en grupos reducidos de
profesores e titores.

En sintese e de forma esquemati-
ca, a oferta é a seguinte:

MODALIDADE PRESENCIAL

MODALIDADE A DISTANCIA

Nivel L.- Alfabetizacion.

Nivel IIL.- Consolidacién de cofiecementos e técni-
cas instrumentais.

GRADUADO ESCOLAR e
CERTIFICADO DE ESCOLARIDADE (*)
Nivel III.- EDUCACION SECUNDARIA
BUP e COU (réxime nocturno)
FORMACION PROFESIONAL

Preparacion para o acceso ds probas non escolari-
zadas de FP 1.

Ensinanzas técnico-profesionais en aulas-taller.
LINGUA CASTELA para inmigrantes.

(*) Manterase ata a desaparicién do actual titulo de
Graduado escolar.

GRADUADO ESCOLAR

EDUCACION SECUNDARIA
BUP e COU
FORMACION PROFESIONAL

— Moédulos profesionais de niveis 2 e 3.

— Ciclos formativos de formacién profesional
especifica.

ENSINO OFICIAL DE INGLES
(That's English)

Fonte: M. Jabonero, M. R. Nieves, M. I. Ruano, Educacion de personas adultas: un modelo de futuro, La Muralla,

Madrid, 1997, pax. 103.

11 M. Jabonero, M. R. Nieves, M. I. Ruano, Educacion de personas adultas: un modelo de futuro, Madrid,

La Muralla, 1997, paxs. 101-103.

EDUCACION I PERSCNAS ADULTAS;
UN MODELD DE FUTTRO

T LW AR T e N O | SN

En canto 4 educacion secundaria,
esta preséntase como requisito minimo
de acceso tanto 6 mundo laboral como
formativo, cunha duracién normal fi-
xada en dous anos unha vez que se
superaron ou validaron os anteriores
niveis.

Neste nivel educativo para adul-
tos, un dos grandes temas de discusion
ten que ver, tal como expresamos ante-
riormente, coas problemaéticas do curri-
culo e do rendemento.

No tocante 6 curriculo de adultos
atopdmonos con dous problemas espe-

cificos: por unha parte, o debate sobre a
sda especificidade ou homoxeneidade
respecto 6 curriculo oficial para a
obtencién do titulo de Graduado en
educacion secundaria; por outra parte,
as diferentes perspectivas a hora de
determina-los criterios de seleccién de

contidos.

21 0 CURRICULO DA ESO PARA PERSOAS ADULTAS:
HOMOXENEIDADE FRONTE A ESPECIFICIDADE

Unha das principais criticas que
se lle fixo 6 modelo de educacién para
persoas adultas da LXE (1970) é que
dependia totalmente do propio modelo
escolar desefiado para a educacién
infantil (6-14 anos) e insistia vagamen-
te na conveniencia de adapta-los conti-
dos e de usar unha metodoloxia propia
para este grupo de idade. De af que coa
LOXSE se formulara outra volta a pre-
gunta e a controversia de se a forma-
cién bdsica de persoas adultas deberia
ser unha adaptacién do Desefio curri-
cular base (DCB) ou tifia sentido a ela-
boracién dun curriculo especifico.

Como indica O. Medina Ferndn-
dez (1997)%, as razéns para esta iden-
tidade fundamentdbanse en tres presu-
postos bdsicos: a) sé existe unha
concepcién da educacién bdsica obri-
gatoria e polo tanto esta ten que se-la
mesma independentemente das ida-
des; b) constituindo a formacién bésica
o minimo de cofiecementos necesarios
para o que se denomina ‘cultura xeral’
e quedando estes delimitados polas

12 0. Medina Fernandez, Modelos de educacion de persoas adultas, Editorial Roure, Barcelona, 1997, pax.

278 ss.

disciplinas clédsicas (Lingua, Mate-
madticas, Historia, Fisica, etc.), supofifa-
se que tales materias eran o vehiculo
fundamental para a educacién e cultu-
rizacién do individuo; c) o titulo que se
ofrece entén de Graduado escolar
(LXE, 1970) e agora en educacién
secundaria (LOXSE, 1990) é o mesmo
para nenos e adultos. Por todo isto, a
conclusién l6xica é que o curriculo,
entendido como a seleccion cultural do
que hai que ensinar, ten que se-lo
mesmo e sé é posible facer simples
adaptaciéns metodoléxicas.

Evidentemente estas argumenta-
ciéns non concordan cos propdsitos e
intenciéns da educacién de persoas
adultas. Unha cuestién é que estas per-
soas tefian que obte-lo mesmo titulo
regrado e outra que o teflan que obter
polos mesmos procedementos sen por
iso diminui-las esixencias que se poi-
dan suscitar 4 hora do acto administra-
tivo de entregar un diploma.

En efecto, a educaciéon vai moito
madis ald dos cofiecementos de cardcter
disciplinar. Mesmo sendo estes impor-
tantes, o curriculo en Educacién de
adultos debe partir das experiencias
das persoas, que non son as mesmas
para un neno que para un adulto.
Ademais, como indicamos anterior-

mente, as intenciéns e finalidades da
propia accién educativa proclamadas
na LOXSE son diferentes e directamen-
te relacionadas de forma especifica coa
participacién social e o mundo laboral.

Por outra parte, a partir da
LOXSE e das leis autonémicas de edu-
caciéon de persoas adultas dbrese a
posibilidade de contar cun curriculo
especifico para o ensino bdsico de per-
soas adultas. En efecto, a propia
LOXSE se mostra un tanto ambigua 6
propoier diferentes situaciéns para a
educacién bésica e para os estudios de
bacharelato. No primeiro caso (art. 52,
1) expresa que “as persoas adultas que
queiran adquiri-los cofiecementos
equivalentes 4 educacién bdésica conta-
ran cunha oferta adaptada &s stias condi-
ciéns e necesidades”. En canto 6s estu-
dios de bacharelato e de formacién
profesional, “...poderdn disporfier du-
nha oferta especifica e dunha organiza-
cién adecuada &s stas caracteristicas”.

Este xogo semdntico entre ‘oferta
adaptada’ e ‘oferta especifica’ segundo
os niveis motivou diferentes discusiéns
e documentos® que pola sia amplitude
non destacamos nestas pdxinas'. En
todo caso, os diferentes curriculos
aprobados a partir das leis van optar na
préctica por acollerse mdis a un

13 Documentos: “Disefios curriculares para la educacion de personas adultas”, en Didlogos, nim. 2, 1995,

paxs 67-75.

14 0 propio Ministerio de Educacion, & hora de redacta-la resolucion (17 abril 1996) sobre distribucion de
obxectivos, contidos, criterios para as ensinanzas iniciais da educacion basica para persoas adultas declara na
introduccion que o curriculo que establece a orde do 16 de febreiro de 1996 “é especifico e non debe limitarse a
promove-la adquisicion de cofiecementos e conceptos, senén que ha de servir para que as persoas adultas
desenvolvan as stias capacidades asi como para promove-la slia insercidn e participacion na sociedade plural”.

curriculo especifico que por adap-
ta-lo destinado 4 formacién bdsica
obrigatoria para a etapa formativa
entre 6 e 16 anos.

2.2 DIFERENTES PERSPECTIVAS CURRICULARES: CRITERIOS
DE SELECCION DOS CONTIDOS

As competencias en educacién
atribuidas a distintas comunidades
auténomas e a falta dunha lei xeral de
educacion de persoas adultas fixeron
posible a aprobaciéon de leis nesta
materia; en concreto, nas comunidades
autéonomas de Andalucia (1990),
Catalufia (1991), Galicia (1992),
Valencia (1995). Outras autonomias
estdn implicadas no mesmo proceso. £
posible que este tipo de lexislacién, con

A) Caracteristicas do curriculo.

ocasion das novas transferencias edu-
cativas a tédalas autonomias, se multi-
plique nun futuro préximo tal como
sucedeu coa lexislacion sobre servicios
sociais.

Dada a complexidade e a exten-
sién que ofrece o propio desefio e
desenvolvemento curricular, aqui sim-
plemente se vai tratar de expofer
algtins trazos que o determinan e,
sobre todo, incidir na cuestion dos cri-
terios de seleccion dos contidos, reali-
zando un breve estudio comparado
entre diversas propostas curriculares
que algunhas autonomias aprobaron e
estdn a aplicar para a obtencién do
novo titulo de educacién obrigatoria.

MEC ® ANDALUCIA CATALUNA GALICIA
Especifico Especifico
Equivalente Equivalente
Aberto Aberto
Flexible Flexible Aberto
Polivalente Polivalente Flexible
Integrado Integrado
Homologable Integrado
Compatible
Funcional Funcional
Prescritivo Prescritivo
Orientador

15 0 curriculo do Ministerio como punto de partida sobre a base dos “Acuerdos sobre los elementos comu-
nes a todo el Estado para la elaboracion de un disefio curricular especifico de la formacion bésica de personas
adultas”, define asi cada unha destas caracteristicas: a) especifico: como resposta &s maltiples e variadas deman-

B) Estructuracién e contidos (Areas).

MEC ANDALUCIA CATALUNA GALICIA

Sistema modular Sistema modular Sistema modular

Campos de cofiecemen-

to coas stias Areas'® Areas Areas Ambitos de cofece-
mento
Coniecemento do Lingua
medio
1.- Comunicacién Comunicacién"” Ciencias sociais e natu- | Comunicaciéon
rais
2.- Sociedade Desenvolvemento Sociedade

social e funcional

3.- Natureza Matemadticas Natureza
4.- Mateméticas Tecnoldxico-
matemético'

das formativas e as diferentes necesidades sociais; b) equivalente: s diferentes desefios elaborados polas admi-
nistracions educativas para a obtencion das titulaciéns oficiais; c) aberto: para que os centros poidan adaptalo as
necesidades do medio; @) flexible: permitindo o acceso & mesma titulacion mediante experiencias acreditables e
a través de diferentes itinerarios formativos; €) polivalente: para favorece-la elaboracion de respostas diversas a
diferentes demandas, para distintas modalidades e desde proxectos educativos diferentes; f) integrado: para que
desde os tres ambitos de formacion os adultos poidan acceder a unha oferta de educacion basica e obte-lo titu-
lo de Graduado en ESO.

16 Cada un dos diferentes ‘campos’ aparece neste caso dividido nas distintas ‘areas’ 1.- Comunicacion:
Lingua castela e Literatura; Lingua estranxeira; Lingua da Comunidade Auténoma; Plastica e visual; Educacion
fisica e MUsica. 2.- Sociedade: Xeografia e Historia; outras Ciencias sociais; 3.- Natureza: Ciencias da natureza;
Fisica e Quimica; Bioloxia e Xeoloxia; Educacion fisica. 4.- Matematica: Matematicas; Plastica e Visual;
Tecnoloxia.

17 No caso de Andalucia a Comunicacién inclde: Lingua e Comunicacién, Linguas estranxeiras e
Matematicas.

18 Insirense aqui os contidos de: Sadde; Consumo, Cofiecemento institucional e asociativo; Cofiecemento
do mundo laboral: orientacion ocupacional.

19 Neste caso, para o dito mddulo o cofiecemento e aplicacion tecnoloxicos relacidnase co matematico coa
finalidade de que o desenvolvemento das matematicas estea ligado 6 desefio dos obxectos técnicos. Este modu-
lo aparece organizado nos seguintes temas: Desefio técnico; Tecnoloxia e desenvolvemento; Industria e merca-
do; Traballo e empresa. As Mateméticas aparecen ligadas 0 desefio dos obxectos técnicos; e tratanse bloques de
‘Numeros e operacions: a medida’; Xeometria e Alxebra no bloque de analise de tédolos mddulos agés no pri-
meiro e o0 bloque de Estatistica no terceiro. Cfr. orde do 26 de maio de 1997, DOG, 15 xufio 1997.

Desta breve andlise comparada
podemos deducir algins trazos ba-
sicos.

En primeiro lugar, as diferentes
propostas estdn de acordo en que o
curriculo da ESO para adultos debe ser
especifico, e nisto insisten de xeito
especial tanto os exemplos aqui pro-
postos (MEC e Andalucia) coma outros
textos de comunidades auténomas que
por falta de espacio non se expofien
(Pafs Vasco, Comunidade Valenciana e
Canarias). E dicir, tritase de distanciar-
se da perspectiva curricular da LXE
que, sobre todo na stia primeira etapa,
propofifa practicamente o mesmo
curriculo no caso dos mozos e dos
adultos con pequenas matizaciéns
metodoldxicas.

En segundo lugar, trdtase dun
curriculo que debe ser flexible, e isto en
certa maneira estd determinado porque
a sta intencién é unha formacién cuns
obxectivos especiais (0os marcos no
Libro Blanco e nas leis de Educacién de
adultos), se ben coincide co mesmo
obxectivo académico: obter idéntica
titulacion.

En terceiro lugar insistese en que
debe ser aberto; neste sentido, desde
Cataluna proponse que “se deben
seleccionar segundo o contorno das
persoas adultas concretas ds que vai
dirixido aqueles contidos que poidan
resultar especialmente funcionais e que
poden proporcionar un grao mdis ele-

vado de independencia”. Pola sta
banda, desde Galicia o sentido de
‘apertura’ propén unha maior contex-
tualizacién na realidade sociocultural
de cada centro de formacién das per-
soas adultas.

Un trazo particular do curriculo
de adultos desefiado para a obtencién
do titulo bdsico é a sda estructura
modular, pois considérase que é moito
mdis axustada ds caracteristicas e posi-
bilidades do dito colectivo por ser mais
flexible e respectar mellor o seu ritmo e
estilo de aprendizaxe. O médulo é con-
cibido como unha unidade de progra-
macion, organizacién e avaliacion e é
ademais inserible en distintos itinera-
rios formativos. Entre as stas vantaxes
figuran: a flexibilidade e a axilidade do
proceso de ensino-aprendizaxe; a stia
inclusiéon en cada campo de cofiece-
mento no que estdn definidos os obxec-
tivos xerais e especificados mediante os
criterios de avaliacién; forma parte dun
itinerario formativo mdis complexo;
determina os requisitos de acceso e
superacién e os contidos aglutinanse
arredor dun eixe tematico”.

Verbo da seleccién de contidos, os
diferentes curriculos indicannos, con
maior ou menor incidencia, que a con-
crecién curricular debe aterse ds carac-
teristicas e necesidades das persoas
adultas a partir das achegas das fontes
epistemoldxica, pedagdxica, psicoldxi-
ca e socioléxica xa especificadas no

20 Generalitat de Catalunya, £/ curriculum de la formacid basica d'adultes, Departament de Benestar Social,

Barcelona, 1995, pax. 15.

21 M. Jabonero, M. R. Nieves, M. |. Ruano, op. cit., 1997, paxs. 113-114.

primeiro desefio curricular da reforma
(1989). Pero de maneira moito mais
operativa, a organizacién dos contidos
debe xirar arredor duns eixes ben pre-
cisos que permitan acometer proble-
mas, situacions e acontecementos que
ofrezan multiples opciéns de activida-
de e participacién.

Fundamentalmente, os criterios
de seleccién deben estar en consonan-
cia cos obxectivos integrados que
demandan as diferentes leis sobre Edu-
cacion de adultos. Para este cometido,
sen excluir outros criterios importan-
tes, compre ter en conta a dimensién
madis operativa da insercién, a promo-
cién e a recualificaciéon laboral. Isto
require dicir que, sen esquecer aqueles
contidos académicos que son bdsicos e
fundamentais para interpreta-la reali-
dade, serd necesario buscar un equili-
brio entre o saber culto, académico e
disciplinar (se ben neste caso con maior
contextualizacién e organizado nun
sentido mdis flexible en médulos) para
dar cabida a aqueles cofiecementos e
experiencias que o propio adulto xa
poste.

En termos madis operativos, exis-
ten uns contidos experienciais (aqueles
que se aprenden e asimilan na expe-

riencia diaria e que deben compoiier
tamén unha parte do curriculo expresa-
da tecnicamente baixo o titulo de “reco-
fiecemento do adquirido”* na vida por
multiples camifios) que deben ser
incorporados e avaliados para permitir
integralos na propia bagaxe da forma-
cién bdsica. O propio acceso de avalia-
cién non pode limitarse 6s simples
resultados académicos verificados por
calquera dos métodos tradicionais de
‘exame’, senén que hai que recorrer a
outros sistemas de certificaciéon que
reflictan as capacidades e saberes
adquiridos.

2

Canto 6 curriculo de Galicia®, a
sta organizacién aparece estructurada
en catro dmbitos de cofiecemento
cunha concepcién interdisciplinar que
incltie os contidos conceptuais, proce-
dementais e actitudinais que corres-
ponden 6s diferentes dambitos: a) So-
ciedade: aglutina ensinanzas que
provefien das ciencias sociais, a xeogra-
fia e a historia, a educacién pldstica e
visual e a musica; b) Natureza: recolle
as ensinanzas que corresponden 4&s
ciencias da natureza e 4 educacién fisi-
ca; ¢) Comunicacién: abrangue a lingua
e a literatura galegas, a lingua e a lite-
ratura castelds, as linguas estranxeiras
e

22 Nesta perspectiva o “disefio curricular para la formacion basica de la educacion de adultos” do Goberno
de Canarias recomenda no seu curriculo o “Sistema de Acreditacion Formativa” (SAF) que permita mediante as
acreditacions adecuadas recofiece-los obxectivos acadados desde o momento que se chega 6 centro. Non todo-
los adultos que acceden & formacion basica parten do mesmo nivel e é necesario recofiecerlles esta situacion.
Por iso, mediante a avaliacion oportuna proponse que 0s centros de adultos poidan incorporar 6 SAF 30 crédi-
tos dentro dos 120-150 necesarios para a obtencion do titulo de Graduado en educacion secundaria. Cfr. DCBEA.

Conselleria de Educacion, pax. 63 ss.

23 Orde do 26 de maio de 1997, pola que se regula o ensino hasico para persoas adultas, se establece a sta
estructura e o seu curriculo na Comunidade Auténoma de Galicia.

a educacién pléstica, visual e musical;
d) Tecnoléxico-matematico: inclde en-
sinanzas que provefien da tecnoloxia
das matematicas e da educacién plasti-
ca e visual.

Con caracter xeral, a formacién
basica do nivel III conducente 4 obten-
cion do titulo de Graduado en Educa-
cién Secundaria ten unha duracién de
dous anos académicos e no ensino en
modalidade presencial o total de perfo-
dos lectivos non poderd ser en ningtn
caso inferior a 1250, se ben se admite
que na medida en que os adultos xa
posten cofiecementos e experiencias

5 :-'!F" 'll.'l-

Foto: Xoan Soler

Na educacion de adultos hai que gardar un equilibrio
entre as ensinanzas ‘cultas’ e 0s cofiecementos que
por experiencia xa posuen.

persoais e académicas, a sia duraciéon
pode flexibilizarse.

3. ALGUNS RESULTADOS PROVISIONAIS DO
RENDEMENTO ACADEMICO NA ESO

Indicabamos 6 principio que
unha das grandes preocupaciéns da
progresiva implantacion da LOXSE
tifla moito que ver co reto de ofrecer

unha educacién obrigatoria madis
ampla e comun para todos ata os 16
anos, que estivese ¢ alcance dunha
gran maioria por se tratar precisamen-

te dun titulo bdsico.

E precisamente esta ‘educacién
obrigatoria” de polo menos dez anos de
formacién a que pode garantir unha
educacién permanente no futuro. Isto
implica que se intenciéns tan loables
non se corresponden cos resultados, tal
desequilibrio debe ser sometido a unha
profunda anélise.

No caso de Galicia, o Consello
Escolar dedicou un dos seus informes a
analiza-lo rendemento escolar* en dife-
rentes etapas do sistema educativo, e
escolleu entre unha delas a aplicacién
experimental da ESO. Nestes momen-
tos atopdmonos tamén coa implanta-
cién progresiva do novo curriculo da
ESO para adultos. ;Que resultados
estamos a obter?

Non pretendemos realizar aqui
unha andlise pormenorizada de multi-
ples datos. Simplemente imos interro-
garnos sobre duas cuestions bdsicas: ;o
novo desefio curricular para obte-lo
titulo de Graduado en ESO por parte
das persoas adultas estd logrando os
resultados que esperabamos? ;Cales
son as principais diferencias cuantitati-
vas que podemos observar con respec-

24 Consello Escolar de Galicia, O rendemento escolar, curso 1994-95, 1997.

to a idéntica titulaciéon para o grupo
das xeraciéns mais novas?

Os datos non corresponden 6s
mesmos cursos. O curriculo de adultos
foi experimentado nos tltimos cursos
(desde 1996/97 con publicacién no
DOG do 17 de xufio de 1997) e s6 hai
algiins resultados provisionais, men-
tres que a implantacién experimental
da ESO corresponde 6 curso 1994-95.
Serd necesario por tanto esperar un
certo tempo para ter unhas equivalen-

cias madis axeitadas unha vez que
ambolos curriculos leven varios cursos
de implantacién. Recordemos que este
curso 1999-2000 corresponde 4 pri-
meira promocién da ESO con carécter
ordinario e extensivo a tédolos centros
despois dos diferentes cursos en plan
experimental. Salvando polo tanto
estas diferencias de cursos, podemos
achegar algunhas cifras que nos axu-
den a comprende-la situacién respecto
6 logro do titulo de Graduado en ESO.

Curso 3° ESO Curso 4° ESO
1994-95 1994-95
Alumnos no inicio do curso: 1216 940
Aproban o curso completo: 474 (38,9 %) -
Materias pendentes: 742 (61,0 %) -
Promocionan 6 final (xufio/setembro): 764 (62,8 %) 635 (67,5 %)

Fonte: Consello Escolar de Galicia, O rendemento escolar en Galicia: Curso 1994-95, 1997.

2

En canto 6 momento de aplica-
cién experimental da ESO, estes son os
resultados obtidos mediante a analise
das actas de cualificacién nunha mos-
tra significativa de centros de Galicia.

Os resultados indicannos que
mdis do 30 % dos alumnos mozos que

cursan a ESO non rematan o cuarto
curso coa obtencién do titulo; exacta-
mente 0 32,5 %.

No caso das persoas adultas
que se presentan d obtencién do ti-
tulo de Graduado en educacién secun-

daria mediante as ‘probas libres’ reali-

Alumnos Curso 1996-97 Curso 1997-98
Inscritos 129 178
Presentados 110 157
Aprobados 17 48
% de aprobados sobre presentados 15,45 % 30,57 %

Fonte: Xunta de Galicia. Direccion Xeral de Ordenacion Educativa e Formacion Profesional.

zadas mnas convocatorias de xu-
no e setembro a través da orde do
22 de abril de 1997 (DOG do
19 de maio), estes son os resul-
tados:

A vista destes datos —ainda que a
situacién tamén tefia un cardcter expe-
rimental e se trate de probas libres rea-
lizadas nos sete IES propostos polas
delegaciéns provinciais— podemos
concluir que os resultados non son moi
satisfactorios. Unha gran maioria de
adultos, 0 69,43 % (curso 1997-98), non

da superado as ditas probas a pesar da
adaptacién curricular correspondente.

En principio tales datos non
deben estrafiarnos se miramos con
atencién outros anteriores (curso 1986-
-87) respecto 4 obtencién do Graduado
escolar por parte de alumnos de EXB e
de adultos. Nese curso obtiveron o
Graduado escolar o 75,61 % dos alum-
nos novos e s6 o 44,23 % dos adultos®.

Esta mesma ténica segue mantén-
dose nos tltimos anos para a obtencion

Anos Inscritos Presentados Aprobados % Aprobados
1994 2869 2169 454 20,93
1995 2420 1904 326 171

1996 2071 1560 239 15,32
1997 1856 1386 221 15,94
1998 11.784 8493 3647 42,94

Fonte: Direccion Xeral de Ordenacion Educativa e Formacién Profesional. Xunta de Galicia. Probas extraordinarias

para a obtencion do Graduado escolar.

do Graduado escolar no grupo de
adultos. Tratase xa neste caso dos ulti-
mos cursos en que se esta a aplica-la
dita proba correspondente 6 titulo bdsi-
co da Lei xeral de educacién (1970)>.

Esta situaciéon constata que os
resultados académicos distan de ser
aceptables tanto na nova titulacién da

LOXSE como da LXE. Nas tltimas con-
vocatorias as porcentaxes de obtenciéon
do titulo de ESO son moi baixas. Polo
de agora é moi pronto para realizar
unha andlise mdis detallada por falta
de datos e de investigaciéns.

En todo caso, hai dous aspectos
importantes que co tempo convirfa ter

25 Nunha analise comparada, 0 Ministerio de Educacion destaca que obtiveron o titulo de Graduado escolar
509.091 alumnos, o que supdn o 75,61 %. No caso de adultos, 0 42,23 % recibiu o dito titulo nunha cifra total
de 60.642 persoas. Estatistica de Ensino do MEC. Madrid, 1989. Datos referidos 6 curso 1986-87.

26 E evidente que cando nos referimos a ‘adultos’ temos que aceptar por principio legal que se trata de toda
persoa maior de 18 anos. E isto é importante porque as idades dos alumnos do ano 1996 se distribden da seguin-
te forma: 951 (60,96 %) sitlanse na franxa entre 16-19 anos, por estaren xa en condicions de presentarense a
esta proba; o grupo entre 20-24 anos ¢ de 275 (17,62 %), e seguen a continuacion os demais grupos de idades:
25-34: 188 (12,05 %); 35-44: 107 (6,85 %); 45-54: 36 (2,30 %); 55-64: 3 (0,19 %).

en conta. O primeiro, derivado do
ndmero moi alto de suxeitos (o 60,96%
entre os 16-19 anos) que se presenta a
esta proba. Isto indica que a maiorfa
provefien dese grupo de alumnos que
xa tiveron dificultades anteriores para
superar este exercicio no momento da
implantaciéon experimental da ESO. O
segundo, relacionado co feito de que
afinda se estd organizando e estructu-
rando a rede de centros de adultos para
xeneraliza-la formacién no nivel do
Graduado en Educacién Secundaria.
Implicados con estas duas situaciéns e
para as que serfa necesario dispor de
mdis datos, dbrese unha interrogante:
;0 cambio curricular, os materiais que
hoxe se empregan e, sobre todo, a pre-
paracién dos profesores fundamental-
mente nos centros especificos de adul-
tos, estdn en condiciéons de cambiar
este panorama que en principio non é
moi consolador & vista dos resultados?

CONCLUSIONS

En sintese, dias conclusions bési-
cas poden derivar desta primeira andli-
se sobre o novo curriculo para adultos
con vistas a obte-lo titulo bdsico do
novo ensino obrigatorio:

1.- Cémpre considera-lo sentido
particular da educacién obrigatoria.
Estamos ante unha formacién bésica
que é necesario garantir para unha
maiorfa ampla de cidaddns e isto
supoén ter en conta multiples considera-
ciéns e interpretacions. Non se trata

unicamente de pondera-los resultados

medios polos logros académicos do
alumno mozo ou adulto. A eficacia dun
sistema vai madis alé dunhas ‘notas’ ou
porcentaxes de titulados; afectan a toda
a comunidade educativa. Non debe-
riamos falar sé do ‘rendemento’ do
alumno, senén tamén do propio rende-
mento do profesor, do desefio curricu-
lar adecuado ou inadecuado e da apli-
cacién dos instrumentos diddcticos
(reflectidos nos programas, metodolo-
xia aplicada...), do propio rendemento
das institucions escolares (coordina-
cién e xestiéon dos equipos directivos,
aspectos de infraestructura, etc.).

O que si parece claro é que unha
educacién bésica non pode converterse
nos seus resultados finais nunha exclu-
sién importante de suxeitos que non
logran acada-las competencias mini-
mas. E é aqui onde os criterios de selec-
cién dos contidos, os sistemas de ava-
liacién, as actividades de recuperaciéon
e apoio, o recofiecemento do “xa adqui-
rido’ (por parte sobre todo dos adultos)
han ser sometidos a critica para que a
maiorfa dos suxeitos poidan alcanza-
-los dez anos de formacién bdsica que
hoxe se demandan para estar en condi-
ciéns de seguir un proceso de forma-
cién permanente.

2.- A educacién obrigatoria expre-
sada nun mesmo titulo para as persoas
novas e tamén para diferentes grupos
de adultos (Graduado en Educacién
Secundaria) esixe revisa-los criterios
fundamentais de adaptacién curricular
para a obtencién do dito titulo.

Nestes tltimos anos pasamos dun
modelo curricular ‘copiado” do curri-
culo infantil a un desefio curricular que
se pretende ‘especifico, aberto, flexible,
etc.”. Optouse por un sistema modular
que respecta mellor o ritmo e o estilo
de aprendizaxe adulta. Proctrase que
os contidos aborden problemas relacio-
nados coas necesidades dos adultos e
xiren arredor de problemas, situaciéns
e acontecementos que resulten mdis
significativos para a aprendizaxe e
ofrezan maiores oportunidades de acti-
vidade e participacion.

E dicir, mellorouse tecnicamente o
desefio curricular da formacién bdsica
de adultos, pero atopdmonos con gran-
des limitaciéns en canto 6s resultados,
como se demostrou anteriormente. E
certo que ainda estamos nun momento
de experimentacién, que ainda existen
carencias importantes (na rede de cen-
tros especificos, en formacién de profe-
sores, en preparacion de materiais, etc.)
pero resulta preocupante que moitos
dos adultos que estdn a procurar esta
titulacion bdsica como necesidade e
apoio tanto de orde persoal coma labo-
ral se atopen con que resulta ‘inalcan-
zable’ para unha gran maioria. Ata o
momento deuse promovido un curri-
culo diferenciado, tal como se leva
exposto, pero non se conseguiu promo-
ver cambios importantes nos sistemas
de avaliacién, co que segue a predomi-
na-lo cldsico ‘exame’ sobre outros pro-
cedementos. Entre eles, o recofiece-
mento de habilidades e competencias
que o propio adulto xa postie e que non
poden ser ‘cualificadas’ por sistemas

de avaliaciéon inadecuados. Proba-
blemente moitos de nés non superaria-
mos determinados exames de ‘contido’
porque non seriamos quen a ofrecer
unha resposta inmediata a determina-
das cuestiéns xa esquecidas, ou polo
menos retidas na nosa memoria actual.
Pero se cadra recofieceriamos en nés as
habilidades suficientes para acudirmos
6s instrumentos de consulta, informa-
cién e andlise que nos habian da-la
clave para dar unha resposta aceptable
a certas preguntas se se nos formulasen
con outra léxica e con outros procede-
mentos.

Isto quere dicir que se o curriculo
de adultos aprobado xa en diferentes
autonomias estd demandando unha
nova organizacion dos contidos, é
tamén urxente un cambio de mentali-
dade e de praxe na stia avaliacién sen
por iso renunciar 4s minimas compe-
tencias esixibles.

BIBLIOGRAFIA

Alonso Olea, M. J., Arandia Lorofio, R.
Nunez Prado, “Informe sobre la
investigacion en Educacién de
Personas Adultas en Espafia”,
Revista de Educacion, nim. 303,
1994, 385-417.

Beltran Llavador, E, Politica y reformas
curriculares, Publicaciéns da Uni-
versidade de Valencia, Valencia,
1991.



110 Agustin Requejo Osorio

Cabello Martinez, M. J. (coord.),
Diddctica y educacién de persoas
adultas, Mélaga, Aljibe, 1997.

Castells, M., e outros, Nuevas perspecti-
vas criticas en educacion, Barcelona,
Paidés, 1994.

Consejo Escolar del Estado, Informe
sobre el estado y situacion del sistema
educativo, Madrid, Ministerio de
Educacién y Cultura, 1998.

Didlogos, “Disefios curriculares para la
educacién de personas adultas”,
num. 2, 1995, 67-75.

Ferrandez, A., J. M. Puente (dir.),
Educacion de personas adultas (vol. I
e IT), Madrid, Editorial Diagrama,
1991.

Flecha Garcia, R., “Desarrollo curricu-
lar de la educacién de personas
adultas en el marco de la reforma
de la ensenanza”, Junta de
Castilla y Ledn, o. c., 1995, paxs.
63-80.

Garcfa Aretio, L., “Curriculo y educa-
ciéon de personas adultas”, en F.
Sanz Ferndndez (dir.), ib., 1995,
péaxs. 707-754.

Garcia Carrasco, J., La educacion bdsica
de adultos, Barcelona, Ceac, 1991.

Garcia Carrasco, J., (coord.), Educacion
de adultos, Barcelona, Ariel, 1995.

Gelpi, E., e outros, Trabajo, educacién y
cultura, Valencia, Nau Llibres,
1996.

Generalitat de Catalunya, EI curriculum
de la formacié basica d’adults,

Barcelona, Departament de
Benestar, 1996.

Gobierno de Canarias, Diserio curricular
para la formacién de adultos (vol. I-
-II), As Palmas de Gran Canaria,
Direccién General de Promocién
Educativa, 1994.

Jabonero, M., e outros, Educacién de per-
sonas adultas: un modelo de futuro,
Madrid, La Muralla, 1997.

Junta de Andalucia, La formacién del
profesorado de Educacién de Adultos
de Andalucia, Sevilla, Consejeria
de Educacién y Ciencia, 1990.

Junta de Castilla y Leén, La educacién de
las personas adultas en Castilla y
Ledn, tomos I e I, Valladolid, 1995.

Legislacion sobre educacion de adul-
tos 1857-1996, Salamanca, Junta
de Castilla y Leén, 1997.

Lozano, R., “Algunas ideas sobre el
curriculum de la educaciéon
secundaria para adultos”, Did-
logos, nim. 17, 1999, 15-19.

MEC, Libro Blanco de Educacién de
Adultos, Madrid, Ministerio de
Educacién y Ciencia, 1986.

Medina Ferndndez, O., Modelo de educa-
cién de personas adultas, Barcelona,
Editorial Roure, 1997.

"El diseno de la formacién de
adultos en Canarias”, Didlogos,
num. 3-4, 1995, 52-59.

Medina Revilla, A., e C. Dominguez,
Ensefianza y curriculum para la for-



Educacion obrigatoria e Educacion de adultos: curriculo e resultados 111

macién de personas adultas, Madrid,
Ediciones Pedagdégicas, 1995.

Mesa deis Agents Socials per I'Edu-
cacio de les persones, Disefio de
programas de Formacion de Personas
Adultas de la Comunidad Valen-
ciana, Valencia, 1996.

Pijoan Balcells, T., “O curriculo da for-
macién bésica de adultos”, (Cata-
lufia) en Xunta de Galicia, o. c.,
1994, péxs. 127-135.

Prado, R. de, e outros, “El proceso de
disefio curricular base de la
Educacion de Personas Adultas y
nuevas propuestas para la forma-
cién universitaria de los/as
Educadores”, en Junta de Castilla-
-Ledn, o. ¢, vol II, 1995, péxs. 13-
-25.

Requejo Osorio, A., “Los curricula de
educacién en personas adultas en
el Estado de las Autonomias”, en
M. Cabello Martinez (coord.),
o. c., 1997, paxs. 85-104.

”Administraciones publicas y
educacién de adultos”, Revista
Interunivesitaria de Educacion So-
cial, num. 11, 1995, 89-107.

Sanz Fernandez, F. (dir.), La formacion
en educacion de personas adultas,
tomos I-II, Madrid, UNED, 1995.

Tennant, M., Adultez y aprendizaje.
Enfoques psicoldgicos, Barcelona, El
Roure, 1991.

Torres Santomé, J., El curriculum oculto,
Madrid, Morata, 1991.



